
2019 ᐱᓕᕆᐊᖃᕐᓂᐅᔪᒥᒃ ᐅᓂᑉᑳᖅ



ᖃᐅᔨᓴᐃᓂᕗᑦ ᑲᓇᖕᓇᖓᓂᑦ ᐃᒪᕐᒥᑦ ᕿᑭᖅᑕᕐᒥᑦ ᐱᓕᕆᐊᖑᒋᐊᓚᐅᖅᑐᖅ 1996-ᒥᑦ ᐅᐸᓗᐊᑉᓗᒋᑦ

ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᒥᑏᑦ ᐅᖓᑎᓗᐊᖓᓄᑦ ᒪᖃᐃᑕᐅᖃᑦᑕᕐᓂᖏᑦ ᐅᑭᐅᖅᓯᐅᕐᕕᒋᕙᒃᑕᖏᓐᓂᑦ

ᐱᖓᖕᓇᖓᓂᑦ ᐊᑯᑭᑦᑐᕐᒥᑦ.  ᑕᐃᒪᙵᓂᑦ, ᐊᒥᓱᑦ ᓄᑖᑦ ᐱᔾᔪᑕᐅᔪᑦ ᓴᖅᑭᓯᒪᓕᖅᑐᑦ ᐊᒻᒪᓗ ᐊᑯᓂᐅᔪᒥᑦ
ᖃᕆᑕᐅᔭᒃᑯᑦ ᑐᖅᑯᖅᓯᒪᔭᕗᑦ ᐊᖏᒡᓕᒋᐊᖅᓯᑎᑦᑎᓯᒪᔪᑦ ᖃᐅᔨᓴᐃᓂᕆᔭᑉᑎᖕᓂᑦ ᑭᐅᔾᔪᑎᒋᓂᐊᕐᓗᒋᑦ

ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥᑦ ᓄᓇᓕᖕᓂᑦ ᐊᒻᒪᓗ ᐊᕙᑎᓕᕆᓂᕐᒥᒃ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓄᑦ.  ᐊᒥᓱᑦ
ᓴᖅᑭᑉᐸᓪᓕᐊᔪᑦ ᐱᔾᔪᑕᐅᔪᑦ ᒫᓐᓇᐅᔪᖅ ᖃᐅᔨᓴᖅᑕᐅᔪᓂᑦ ᐃᓚᐅᔪᑦ ᐱᔾᔪᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ

ᐊᒻᒪᓗ ᐱᕝᕕᐅᖃᑦᑕᖅᑐᓂᒃ ᐱᕙᓪᓕᐊᓂᐅᔪᑦ ᐅᑭᐅᖅᑕᖅᑐᒥᑦ ᐃᒪᕐᒥᐅᑕᓄᑦ ᑎᖕᒥᐊᓄᑦ.  ᐊᖏᒡᓕᕙᓪᓕᐊᔪᖅ,
ᖃᐅᔨᔭᕗᑦ ᐱᔾᔪᑎᖃᖅᑐᑦ ᑎᖕᒥᐊᑦ ᐊᐅᓚᓐᓂᖏᓐᓂᒃ ᐊᒻᒪᓗ ᐃᓂᒋᖃᑦᑕᖅᑕᖏᑦ ᐃᑲᔪᐃᓂᖃᖅᑐᑦ ᐸᕐᓇᐃᓂᕐᒧᑦ
ᐃᒪᕐᒥᐅᑕᓂᒃ ᒥᐊᓂᖅᓯᕝᕕᐅᔪᒪᔪᓄᑦ ᐅᐊᖕᓇᖓᓂᑦ ᑕᓯᐅᔭᕐᔪᐊᑉ.
 
ᖃᐅᔨᓴᐃᓂᕆᔭᑉᑎᖕᓄᑦ ᐱᔾᔪᑕᐅᔪᓂᑦ ᐃᓚᐅᔪᑦ: 
1. ᕿᒥᕐᕈᓗᒋᑦ ᖃᓄᐃᖓᓕᖅᑎᑦᑎᓂᐅᔪᑦ ᐊᔾᔨᒌᙱᑦᑐᑦ ᓯᓚᐅᑉ ᖃᓄᐃᓐᓂᖏᓐᓂᑦ ᐊᒻᒪᓗ ᐊᓯᐊᙳᖅᐸᓪᓕᐊᔪᑦ

ᑕᕆᐅᑉ-ᓯᑯᖓᓂᑦ ᐱᔪᓂᒃ ᒥᑏᑦ ᒪᓐᓂᓕᐅᕈᖕᓇᕐᓂᖏᓐᓄᑦ ᐊᒻᒪᓗ ᖃᑉᓯᐅᓂᖏᓐᓄᑦ ᖃᓄᐃᓄᓕᐅᕐᓂᐅᔪᑦ.
2. ᕿᒥᕐᕈᓗᒋᑦ ᐊᒻᒪᓗ ᓇᓚᐅᑦᑖᕐᓗᒋᑦ ᖃᓄᐃᓕᐅᖃᑎᒌᖕᓂᐅᔪᑦ ᓇᓄᕐᓄᑦ ᐊᒻᒪᓗ ᒥᑎᕐᓄᑦ ᓯᑯ

ᓄᖑᑉᐸᓪᓕᐊᑎᓪᓗᒍ ᐱᔾᔪᑕᐅᓂᖓ ᓇᓄᐃᑦ ᐅᑉᓗᖏᓐᓂᒃ ᒥᑏᑦ ᐱᖃᑦᑕᕐᓂᖏᓐᓄᑦ. 
3. ᖃᐅᔨᓗᒋᑦ ᑕᕆᐅᕐᒥᐅᑕᐃᑦ ᑎᖕᒥᐊᑦ ᐃᓂᖏᑦ ᖃᐅᔨᓂᐊᕐᓗᒋᑦ ᐱᔾᔪᑕᐅᔪᖕᓇᖅᑐᑦ ᐅᐊᖕᓇᖓᓂᑦ

ᐱᓕᕆᕝᕕᒡᔪᐊᓕᐅᕐᓂᐅᔪᑦ, ᐱᓗᐊᖅᑐᒥᑦ ᐅᑭᐅᓗᒃᑖᖅ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᖃᑦᑕᕐᓂᐅᔪᑦ.
4. ᑐᑭᓯᐊᓗᒋᑦ ᑎᒥᐅᑉ ᖃᓄᐃᓕᐅᕐᓂᖏᑦ ᐊᒃᑐᐊᓂᖃᖅᑐᑦ ᓯᓚᐅᑉ ᐊᓯᔾᔨᖃᑦᑕᕐᓂᖓᓄᑦ, ᐱᐊᓛᓕᐅᕆᓂᕐᓄᑦ,
ᐊᒻᒪᓗ ᐊᒃᓇᒃᓯᒪᔪᖕᓇᕐᓂᖏᑦ ᐅᑭᐅᖅᑕᖅᑐᒥᑦ ᐱᐊᓛᓕᐅᕆᓂᖏᑦ ᑎᑭᑦᑕᖅᑐᑦ ᑎᖕᒥᐊᓄᑦ.
5. ᓇᒧᙵᐅᓂᖏᑦ ᑎᖕᒥᐊᑦ ᖃᐅᔨᓴᕐᓗᒋᑦ ᐊᑐᕐᓗᓂ ᔩᐲᐊᔅᓂᒃ ᐊᒥᓱᙳᕆᐊᕐᓂᐊᕐᓗᒋᑦ ᓯᒡᔭᒦᖃᑦᑕᕐᓂᖏᑦ

ᐊᒻᒪᓗ ᑕᕆᐅᕐᒥᐅᑕᐃᑦ ᑎᖕᒥᐊᑦ ᓄᓇᒥᑦ ᐃᓂᒦᖃᑦᑕᕐᓂᖏᑦ.  ᖃᐅᔨᔭᐅᔪᑦ ᐃᑲᔪᐃᓂᖃᕐᓂᐊᖅᑐᑦ

ᖃᓄᐃᖓᓂᐊᕐᓂᖓᓄᑦ ᐃᒪᕐᒥᐅᑕᓂᒃ ᒥᐊᓂᖅᓯᓂᖃᕐᕕᐅᔪᒪᔪᑦ ᒪᓐᓇᐅᔪᖅ ᑐᒃᓯᕋᐅᑕᐅᔪᑦ ᐅᐊᖕᓇᖓᓂᑦ

ᑕᓯᐅᔭᕐᔪᐊᕐᒧᑦ.
 

ᐱᓕᕆᐊᕐᒥᑦ  ᐱᔾᔪᑎᓕᒃ

ᒥᐊᓂᖅᓯᓂᐅᔪᖅ ᐃᒪᕐᒥᐅᑕᓂᒃ ᑲᓇᑕᒥᑦ ᓯᕗᓪᓕᖅᐸᐅᑎᔭᐅᔪᒪᔪᖅ.  ᐅᑭᐅᖅᑕᖅᑐᒥᑦ, ᒐᕙᒪᒃᑯᓐᓂᑦ
ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᓖᑦ ᐱᓕᕆᖃᑎᒌᒃᑐᑦ ᖃᐅᔨᓂᐊᕐᓗᒋᑦ ᐅᓂᔪᑦ ᒥᐊᓂᕆᔭᐅᔭᕆᐊᖃᖅᑐᑦ.
ᐊᑐᖅᑕᐅᓂᖓ ᐃᓂᖃᕐᓂᖓ ᑕᕆᐅᑉ ᓂᕐᔪᑎᓄᑦ ᐃᓚᒋᔭᐅᔪᖅ ᐃᓱᒪᒋᔭᐅᑉᓗᓂ ᐃᒪᕐᒥᐅᑕᓂᒃ

ᒥᐊᓂᖅᓯᓂᖃᕐᕕᓕᐅᕐᓂᐊᕐᓗᓂ.
 
ᐱᓕᕆᔨᕗᑦ ᐃᑲᔪᐃᓂᖃᖅᑐᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐃᓂᐅᔪᒥᒃ ᖃᐅᔨᓴᐃᓂᕐᒧᑦ ᐊᑑᑎᖃᕐᓂᐊᖅᖢᓂ
ᖃᓄᐃᖓᓂᐊᕐᓂᖓᓄᑦ ‘ᓴᓪᓕᕐᒥᑦ ᐃᓂᐅᔪᖅ ᐱᔭᐅᔪᒪᓂᖓ’-ᓂᕐᒥᒃ.  ᐃᓂᐅᔪᖅ ᐊᕙᓗᓯᒪᔪᖅ ᖃᓂᑦᑐᓂᑦ
ᐃᒪᕐᓂᑦ ᓴᓪᓕᐅᑉ ᖃᓂᑕᖓᓂᑦ ᐊᒻᒪᓗ ᐊᒃᐸᑑᕐᔪᐊᕐᒥᑦ ᑭᕙᓪᓕᕐᒥᑦ ᓄᓇᕗᒻᒥᑦ.  ᐃᓂᐅᔪᖅ 93000 ᑭᓛᒥᑕ2-
ᖑᔪᖅ ᑕᓯᐅᔭᕐᔪᐊᕐᒥᑦ ᐊᒥᓱᑲᓪᓚᐅᔪᓄᑦ ᑕᕆᐅᕐᒥᐅᑕᓂᒃ ᐆᒪᓂᖃᖃᑎᒌᒃᑐᖃᖅᖢᓂ, ᐊᒻᒪᓗ 1.6%-
ᓗᐊᖑᔪᖅ ᑲᓇᑕᐅᑉ ᑕᕆᐅᖓᓂᑦ. 
 
ᓴᓪᓕᖅ ᐊᖏᓛᖑᔪᖅ ᕿᑭᖅᑕᖅ ᑕᓯᐅᔭᕐᔪᐊᕐᒥᑦ, ᖃᓂᑕᖓᓂᑦ ᐊᐅᓚᓃᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ Foxe
Basin ᐃᒪᖏᓐᓂᑦ; ᑕᐃᒪᓐᓇᒧᑦ ᑕᕆᐅᕐᒥᐅᑕᐃᑦ ᐱᐊᓛᓕᐅᕐᕕᒋᑦᑎᐊᖅᖢᓂᐅᒃ.  ᐃᓂᐅᔪᖅ ᐱᒻᒪᕆᐅᔪᖅ
ᐃᒪᕐᒥᐅᑕᓄᑦ ᐆᒪᔪᓄᑦ ᐃᓚᐅᑉᓗᑎᒃ ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐊᕐᕖᑦ.  ᐊᐃᕖᑦ ᖃᑭᖅᓯᒪᕝᕕᖏᓐᓂᒃ

ᐱᑕᖃᐅᖅᖢᓂᓗ, ᓇᓄᐃᑦ ᓯᑎᖏᓐᓂᑦ, ᐊᒻᒪᓗ ᓂᕆᕝᕕᐅᖃᑦᑕᖅᑐᓂᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ.  ᑖᒻᓇ
ᓄᑖᖅ ᒥᐊᓂᖅᓯᓂᖃᕐᕕᙳᖅᑎᑕᐅᔪᒪᔪᖅ ᐊᕙᓗᓯᒪᔪᖅ ᒪᕐᕉᖕᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᑎᑭᖃᑦᑕᖅᑐᑦ ᑎᖕᒥᐊᖃᕐᕕᖏᓐᓂᑦ: ᕼᐃᐅᕆ ᒋᐱᓐᔅ (ᐃᒃᑲᑦᑐᐊᖅ)
ᑎᑭᑦᑕᖅᑐᑦ ᑎᖕᒥᐊᖃᕐᕕᒃ, ᐊᒻᒪᓗ ᑲᓇᖕᓇᖓᓂᑦ ᐃᒪᖅ (ᖃᖅᓴᐅᖅᑑᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ  ᐃᓂᐅᔪᓄᑦ

ᑐᒃᓯᕋᐅᑎ ᐃᒪᕐᒥᒃ ᒥᐊᓂᖅᓯᓂᖃᕐᕕᐅᔪᒪᔪᒥᑦ.



ᐱᕈᐃᓂᖅ  ᐊᑦᑕᕐᓇᖅᑐᖃᙱᑦᑐᒥᑦ

ᐱᓕᕆᔨᕗᑦ ᒐᕙᒪᒃᑯᓐᓄᑦ ᖃᐅᔨᓴᐃᔩᑦ, ᐅᑭᐅᖅᑕᖅᑐᒥᐅᑕᐃᑦ,
ᐃᓕᓐᓂᐊᖅᑎᑦᑎᔩᑦ ᐊᒻᒪᓗ ᐃᓕᓐᓂᐊᖅᑏᑦ

ᐃᑲᔪᖅᑕᐅᓂᖃᖅᓯᒪᔪᑦ ᐊᑐᖅᑕᐅᓂᖓᓄᑦ ᐱᓕᕆᕝᕖᑦ ᐃᓂᖏᑦ

ᐊᑯᓂᐅᔪᒥᑦ ᐱᕈᖅᐸᓪᓕᐊᖃᑎᒌᖕᓂᖃᖅᑐᓄᑦ

ᖃᐅᔨᓴᐃᕝᕕᐅᓂᐊᕐᓗᑎᒃ.  ᐃᒡᓗᕐᔪᐊᕋᓛᑦ ᐃᖢᕐᕆᓐᓇᖅᑐᑦ

ᐊᖏᕐᕋᕆᑉᓗᒋᑦ ᐊᒻᒪᓗ ᐱᓕᕆᕝᕕᒋᓗᒋᑦ, ᐆᒻᒪᖅᑯᑎᖃᖅᑐᓂᒃ
ᐊᕙᓗᐃᑦ ᓇᓄᕐᓂᑦ ᐅᓗᕆᐊᓇᖅᑐᖃᙱᑦᑐᒦᓐᓇᖅᑐᖅ, ᐊᒻᒪᓗ
ᓯᕿᓂᕐᒥᒃ ᐆᒻᒪᖅᑯᑎᖃᖅᑎᑦᑎᔪᑦ ᐊᑐᕈᖕᓇᖅᖢᑕ

ᐊᔾᔨᒌᙱᑦᑐᓂᒃ ᖃᐅᔨᓴᐃᓂᕐᒧᑦ ᓄᑖᓂᒃ ᑲᑉᐳᔾᔭᓅᖅᑐᓂᒃ

ᖃᐅᔨᓴᖅᐸᓪᓕᐊᑎᓪᓗᑕ ᐊᓯᐊᙳᖅᐸᓪᓕᐊᓂᖃᖅᑐᒥᒃ

ᐅᑭᐅᖅᑕᖅᑑᑉ ᐊᕙᑎᖓᓂ.
 
2019-ᒥᑦ, ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ

ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐱᓕᕆᔨᑉᑎᖕᓂᒃ

ᑮᓇᐅᔭᖃᖅᑎᑦᑎᒃᑲᓐᓂᓚᐅᖅᑐᑦ ᐃᒡᒐᕝᕕᓕᐅᕐᓂᐊᕐᓗᑎᒃ

ᐃᒡᓗᕐᔪᐊᕋᓛᕐᒥᑦ ᑲᓇᖕᓇᖓᓂᑦ ᐃᒪᕐᒥᑦ ᕿᑭᖅᑕᒦᓐᓂᐊᖅᑐᒥᑦ. 
 ᐃᒡᓗᕐᔪᐊᕋᓛᖅ ᓴᓇᔭᐅᓚᐅᖅᑐᖅ ᔫᓂ ᐱᒋᐊᓵᖅᑎᓪᓗᒍ

ᕿᔪᐊᕐᔪᓕᕆᔨᓄᑦ ᑮᓇᓐ ᐱᐊᑎᒧᑦ, ᔪᓴᐃᔭ ᓈᑯᓛᕐᒧᑦ, ᔫᐱ
ᐊᖑᑎᐊᓗᖕᒧᑦ, ᐊᒻᒪᓗ ᒫᒃ ᐃᑦᑐᕐᒧᑦ.   ᐃᒡᓗᕐᔪᐊᕋᓛᖅ
ᐅᓗᕆᐊᓇᙱᑦᑐᒦᑎᑦᑎᓂᐊᖅᑐᖅ ᐱᓕᕆᔨᓂᒃ ᐃᒐᑎᓪᓗᒋᑦ

ᓂᕆᓗᑎᒡᓗ ᐊᒻᒪᓗ ᐊᖏᒡᓕᒋᐊᖅᓯᓗᓂ ᖃᐅᔨᓴᐃᓂᕆᔭᑉᑎᖕᓂᑦ
ᓇᓄᕐᓂᒃ ᑲᓇᖕᓇᖓᓂᑦ ᐃᒪᕐᒥᑦ.

ᐃᒡᓗᕐᔪᐊᕋᓛᓕᐅᖅᑐᑦ (ᓴᐅᒥᒃᖠᕐᒥᑦ ᑕᓕᖅᐱᒃᖠᕐᒧᑦ; ᖁᓛᓂᑦ) ᒫᒃ
ᐃᑦᑐᖅ, ᔫᐱ ᐊᖑᑎᐊᓗᒃ, ᑮᓇᓐ ᐸᑎ ᐊᒻᒪᓗ ᔪᓴᐃᔭ ᓈᑯᓛᖅ.

ᖁᕕᐊᓱᑦᑎᐊᖅᑐᒍᑦ ᑐᓴᖅᑎᑦᑎᔪᓐᓇᕋᑉᑕ Hᐊᓕ Hᐃᓂᓐ
ᐆᒪᔪᓕᕆᓂᒃᑯᑦ ᖃᐅᔨᓴᖅᑎᑖᕆᒐᑉᑎᒍᑦ ᐃᒪᕐᒥ ᑎᖕᒥᐊᓄᑦ

ᖃᐅᔨᓴᕈᑎᒃᑯᑦ ᐊᕙᑎᓕᕆᔨᒃᑯᓐᓂᒃ ᓯᓚᐅᑉᓗ

ᐊᓯᔾᔨᖅᐸᓪᓕᐊᓂᖓᓄᑦ ᑲᒪᔨᒃᑯᓐᓂᒃ ᒐᕙᒪᑐᖃᒃᑯᑎᒍᑦ. 
 ᓴᓇᔨᑖᕆᓯᒪᔭᖅᐳᑦ ᒐᕙᒪᑐᖃᒃᑯᑦ ᐆᒪᔪᓕᕆᔨᒃᑯᖏᓐᓂᒃ

ᖃᐅᔨᓴᐃᓂᕐᒧᑦ ᐊᑐᕚᒥ ᑲᕈᑎᓐ ᓯᓚᑦᑐᖅᓴᕐᕕᖓᓂᒃ.
 
Hᐊᓕ ᖃᐅᔨᒪᔭᐅᑦᑎᐊᖅᑐᖅ ᐊᒻᒪᓗ ᐃᓄᖁᑎᒋᔭᐅᑦᑎᐊᖅᑐᖅ
ᐃᑲᔪᖅᓯᒪᑎᓪᓗᒍ ᐃᒪᕐᒥ ᑎᖕᒥᐊᓂᒃ ᖃᐅᔨᓴᖃᑕᐅᓯᒪᓂᖓᓄᑦ

ᐃᓕᓐᓂᐊᕌᓂᒃᓯᒪᓕᖅᑎᓪᓗᒍ, ᓯᓚᑦᑐᖅᓴᕐᕕᒡᔪᐊᕐᒥᓗ

ᐃᓕᓐᓂᐊᖅᖢᓂ ᑎᑎᕋᐅᓯᖃᓚᐅᕐᓂᖓᓄᑦ ᑕᒪᑐᒪ ᒥᒃᓵᓄᑦ

ᖃᐅᔨᓴᐃᓯᒪᓂᒃᑯᑦ, ᐊᒻᒪᓗ ᒫᓐᓇᓵᖑᓯᒪᔪᖅ ᐆᒪᔪᓕᕆᓂᒃᑯᑦ

ᖃᐅᔨᓴᖅᑎᐅᓯᒪᑉᓗᓂ ᖁᓕᑦ ᐅᑭᐅᓂᖅᑲᔭᖅ.  ᓈᓴᐃᔪᓐᓇᕈᕕᑦ
ᑕᒪᐃᓐᓂᒃ ᖃᑉᓯᓂᒃ ᑕᖅᑭᓂᒃ ᑕᒪᒃᑯᓂᙵ ᐱᓕᕆᐊᖃᖅᓯᒪᖕᒪᖔᑦ,
East Bay Island-ᒥ ᓄᓇᖃᐃᓐᓇᖅᑐᖅ 13 ᑕᖅᑭᑦ ᐅᖓᑖᓂ.
 
Hᐊᓕ ᐊᒥᓱᓂᒃ ᐅᖃᓕᒫᒐᓕᐅᖅᓯᒪᔪᖅ ᖁᑦᑎᖕᓂᖅᐹᒃᑯᑦ

ᓱᓇᑐᐃᓐᓇᕐᓂᒃ ᖃᐅᔨᓴᐃᓂᕐᒧᑦ ᑎᑎᕋᐅᑕᐅᖃᑦᑕᖅᓯᒪᔪᓂᒃ,
ᑭᒡᒐᖅᑐᐃᓯᒪᔪᖅ ᑕᒪᑐᒥᙵ ᐱᓕᕆᐊᖑᔪᒥᒃ ᑲᓇᑕᒥ ᐊᒻᒪᓗ

ᓄᓇᕐᔪᐊᕐᒥ ᑲᑎᒪᕐᔪᐊᖅᑐᓂᒃ, ᐊᒻᒪᓗ ᓵᓚᒃᓴᖃᑦᑕᖅᓯᒪᔪᖅ

ᖃᐅᔨᓴᐃᓂᒃᑯᑦ ᓴᖅᑭᑎᓯᒪᔭᖏᓐᓄᑦ ᐊᒻᒪᓗ

ᐅᖃᓪᓚᒋᐊᖅᑐᕐᕕᒋᓯᒪᔭᖏᓐᓄᑦ.  ᐱᓕᕆᓯᒪᓂᖓᒍᑦ

ᓯᕗᓪᓕᖅᑎᐅᔪᓐᓇᖃᑦᑕᖅᓯᒪᔪᖅ ᐅᑭᐅᖅᑕᖅᑐᒥ ᐊᒻᒪᓗ

ᐃᑲᔪᖅᓯᒪᔪᖅ ᓴᖅᑭᑎᑦᑎᓂᕐᒧᑦ ᐱᔭᕆᐊᑐᔪᓂᒃ ᐊᒻᒪᓗ

ᐊᔾᔨᒌᙱᑦᑑᑕᐅᔪᓂᒃ ᐊᐅᓚᑦᑎᓂᒃᑯᑦ ᐱᓕᕆᐊᒃᓴᓂᒃ ᐅᑭᐅᒥ

ᖃᖏᓵᖅᑐᒥ, ᑕᒪᒃᑯᐊ ᐱᓕᕆᐊᕆᓯᒪᔭᖏᑦ ᐱᒻᒪᕆᐊᓗᐃᑦ. 
 ᐱᓗᐊᖅᑐᒥᑦᑕᐅᖅ, Hᐊᓕ ᐱᓕᕆᑦᑎᐊᔪᔪᐊᓗᒃ,
ᐱᓕᕆᔪᒪᒃᑲᒻᒪᕆᐊᓗᒃ ᖃᓄᑐᐃᓐᓇᖅ ᐱᓕᕆᒐᓗᐊᖅᑎᓪᓗᒍ

ᖁᔭᒋᔭᐅᓪᓚᑦᑖᓲᖅ ᓯᓚᑐᐃᓐᓇᕐᒥ ᒪᖁᒃᑐᒥ ᐅᑕᖅᑭᑉᓗᓂ ᒥᑎᕐᓂᒃ
ᓯᓈᓂ.  Hᐊᓕ ᒫᓐᓇᓵᖑᓚᐅᖅᑐᖅ ᓅᓚᐅᖅᑐᖅ ᐊᑐᕚᒧᑦ ᐃᓚᓂᓗ;
ᐃᐅᕆᒃ ᐊᒻᒪᓗ ᐃᕐᓂᖓ, ᕈᐅᐊᓐ (ᐊᑕᐅᓯᕐᒥᒃ ᐅᑭᐅᓕᒃ!).

ᓴᓇᔨᑖᓵᖑᔪᖅ



ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᖃᐅᔨᓴᐃᓂᕗᑦ ᐱᓕᕆᐊᕆᔭᕗᑦ ᑲᓇᖕᓇᖓᓂᑦ ᐃᒪᕐᒥᑦ ᕿᑭᖅᑕᕐᒥᑦ ᑲᑐᔾᔨᑉᓗᑎᒃ ᐊᒥᓱᑦ ᐃᓄᐃᑦ ᐊᒻᒪᓗ
ᑲᑐᔾᔨᖃᑎᒌᑦ.  ᐃᖢᐊᖅᓴᐃᔨ ᒍᕌᓐ ᒋᐅᓪᑯᕆᔅ (ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ;
ECCC) ᓯᕗᓕᐅᖅᑎᐅᔪᖅ ᐱᓕᕆᐊᕐᒧᑦ ᐊᑕᐅᑦᑎᒃᑯᑦ ᐱᖃᑎᒋᑉᓗᒍ ᐃᖢᐊᖅᓴᐃᔨ ᐋᓕᕗᑦ ᓚᕝ (ᐅᐃᓐᓱ
ᓯᓚᑦᑐᖅᓴᕐᕕᒡᔪᐊᕐᒥᑦ), ᐃᖢᐊᖅᓴᐃᔨ ᑯᕆᔅᑏᓇ ᓯᒥᐊᓂᑯᒃ (ᐅᐃᓐᓱ ᓯᓚᑦᑐᖅᓴᕐᕕᒡᔪᐊᕐᒥᑦ), ᐃᖢᐊᖅᓴᐃᔨ ᔫᐃᐅᓪ
ᐱᐊᑎ (ᑯᐸᐃᒃ ᓯᓚᑦᑐᖅᓴᕐᕕᒡᔪᐊᕐᒥᑦ Rimouski) ᐊᒻᒪᓗ ᐃᖢᐊᖅᓴᐃᔨ ᕿᕙᓐ ᕈᑎᑦᓱᑦᓴᓐ (ECCC).  ᐱᓕᕆᐊᕐᒧᑦ
ᑐᑭᒧᐊᒃᑎᑦᑎᔩᑦ 2019-ᒥᑦ ᐅᑯᐊᖑᔪᑦ ᐳᕌᓐᐅᐃᓐ ᕼᐋᒃᓇᔅ ᐊᒻᒪᓗ ᕼᐋᓕ ᕼᐊᓂᓐ (ECCC).  ᐃᑲᔪᖅᑕᐅᓚᐅᖅᑐᑦ
ᓴᓪᓕᕐᒥᑦ ᐊᐃᕖᑦ ᐆᒪᔪᓕᕆᔨᐊᓛᒃᑯᓐᓄᑦ, ᐊᒻᒪᓗ ᐱᓗᐊᖅᑐᒥᑦ ᓇᑖᓴ ᐅᑦᑐᑭᒧᑦ ᐊᒻᒪᓗ ᔫᐱ ᐊᖑᑎᐊᓗᖕᒧᑦ. 
 
ᖃᐅᔨᓴᐃᓂᖅ ᑲᓇᖕᓇᖓᓂᑦ ᐃᒪᕐᒥᑦ ᕿᑭᖅᑕᕐᒥᑦ ᐃᓂᓕᐅᕆᓂᕐᒧᑦ ᐊᔪᕐᓇᖅᑑᔪᖅ ᐊᒻᒪᓗ ᐱᓕᕆᓐᓇᑦᑎᐊᖅᖢᓂ,
ᐱᓕᕆᔪᒪᓂᖃᑦᑎᐊᖅᑐᓂᒃ ᐃᓕᓐᓂᐊᖅᑎᓂᒃ ᐱᔭᕆᐊᖃᖅᖢᓂ, ᐆᒪᔪᓕᕆᔨᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᓂᒃ. 
 ᒥᑎᓕᕆᔨᕗᑦ 2019-ᒥᑦ ᐃᓚᐅᔪᑦ ᔫᐱ ᐊᖑᑎᐊᓗᒃ, ᑯᕆᔅᑕᕗ ᐳᐃᔪ, ᒫᒃ ᐃᑦᑐᖅ, ᐃᐅᕆᑲ ᒋᐅᓪᑖᑦ, ᒍᕌᓐ ᒋᐅᓪᑯᕆᔅ,
ᐳᕌᓐᐅᐃᓐ ᕼᐋᒃᓇᔅ, ᐋᓕᕗ ᓛᕝ, ᔪᓴᐃᔭ ᓈᑯᓛᖅ, ᐳᕋᐃᔭᓐ ᓄᐊᒪᓐ, ᑮᓇᓐ ᐸᑎ, ᓕᓐᑲᓐ ᓴᕕ, ᕇᑦ ᓯᒥᑦ, ᐊᒻᒪᓗ ᕈᐊᓱᓪ
ᑑᓄ.
 
ᖃᐅᔨᓴᐃᓂᕆᔭᑉᑎᖕᓂᒃ ᐱᓕᕆᐊᖃᖅᖢᓂ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐊᑭᑐᔪᐊᓘᔪᖅ ᐊᒻᒪᓗ

ᐱᔭᕆᐊᖃᕐᓂᖓᑐᑦ ᑮᓇᐅᔭᖃᖅᑎᑕᐅᖃᑦᑕᖅᑐᖅ ᑲᑐᔾᔨᖃᑎᒌᒃᑐᓄᑦ ᐱᓕᕆᖃᑎᒌᓄᑦ ᐃᓚᐅᑉᓗᑎᒃ ᑭᓯᐊᓂ
ᑭᒡᓕᒋᙱᑕᖏᑦ: ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᓂᕐᔪᑎᓂᒃ
ᖃᐅᔨᓴᐃᔨᒃᑯᖏᑦ, ECCC ᐱᕈᖃᑎᒌᒃᑐᑦ ᐱᐅᖏᑦᑐᖃᕆᐊᒃᓴᖏᓐᓂᓕᕆᔨᒃᑯᑦ ᐊᒻᒪᓗ ᓂᕐᔪᑏᑦ

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᖏᑦ, ECCC ᑲᓇᑕᒥᑦ ᐆᒪᔪᑦ ᒥᒃᓵᓄᑦ ᐱᔨᑦᑎᕋᐃᔨᒃᑯᑦ, ᐃᒫᓗᒃ ᑐᓄᕕᐊᖅ, ᐹᕕᓐᓛᓐᒥᑦ
ᓴᕕᖕᒧᑦ ᐅᔭᕋᒃᑕᕆᐊᒃᑯᑦ, ᒥᑖᒃᔅ (Mitacs), ᑲᓇᑕᒥᑦ ᐅᑭᐅᖅᑕᖅᑐᒥᑦ ᖃᐅᔨᒪᓂᓕᕆᔨᒃᑯᑦ, ArcticNet-ᑯᑦ, ᓄᓇᕗᒻᒥ
ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒧᑦ ᐸᕐᓇᐅᑎ (NGMP), ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ, ᐅᐃᓐᓱ ᓯᓚᑦᑐᖅᓴᕐᕕᒡᔪᐊᖅ,
ᓄᓇᕐᔪᐊᕐᒥᑦ ᓄᓇᒋᔭᐅᖃᑕᐅᔪᖅ ᐅᑭᐅᖅᑕᖅᑐᒥᑦ ᑐᕌᖓᔪᖅ (PCSP), ᐅᑭᐅᖅᑕᖅᑐᒥᑦ ᓱᓇᑐᐃᓐᓇᓕᕆᓂᕐᒧᑦ
ᐊᔪᕈᖕᓃᖅᓴᐃᔨᒃᑯᑦ (NSTP), ᐅᑭᐅᖅᑕᖅᑐᒥᑦ ᐱᐅᖏᑦᑐᖅᑕᓕᕆᔨᒃᑯᑦ (NCP), ᑲᓇᑕᒥᑦ ᓄᓇᒥᑦ ᓱᓇᑐᐃᓐᓇᓂᒃ
ᐊᒻᒪᓗ ᓱᓇᓕᐅᕆᓂᕐᒧᑦ ᖃᐅᔨᓴᐃᓂᕐᒧᑦ ᑲᑎᒪᔩᑦ (NSERC), ᒑᕕᓪᑦ ᐅᐊᔅᑕᓐ (Garfield Weston) ᑐᙵᕕᒃᑯᑦ, Liber
Ero ᑲᑐᔾᔨᖃᑎᒌᑦ, ᐊᒻᒪᓗ ᑲᓇᑕᒥᑦ ᖃᐃᔨᓴᐃᓂᕐᒧᑦ ᐃᒃᓯᕙᐅᑕᐃᑦ.
 

Hᐋᓕ ᕼᐊᓂᓐ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ

ᐅᖃᓘᑎ: (613) 991-9973
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: holly.hennin@canada.ca

ᒍᕌᓐ ᒋᐅᓪᑯᕆᔅ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ

ᐅᖃᓘᑎ: (613) 998-7364
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: grant.gilchrist@canada.ca
 

ᖃᐅᔨᒋᐊᕐᕕᐅᔪᖕᓇᖅᑐᖅ  ᑐᑭᓯᐅᒪᔾᔪᒃᑲᓐᓂᕐᓂᒃ  ᐱᔪᒪᔪᓄᑦ


